UniversidagaVigo

REUNION XERENCIA E XUNTA PTXAS

ACTA N°5
ASISTENTES
UNIVERSIDADE DE VIGO XUNTA PTXAS
Xerenta: Rodrigo Alberte Pivida (CIG), secretario
Yolanda T. Lesmes Romero M José Rios Santomé (CIG)

José Manuel Garcia Eirin (CIG)
Paula Maria Gonzalez Pérez (CIG)
Rafael Ameneiro Bravo (CIG)

Vicexerenta de Recursos Humanos:

N i Dié
octi streta Hieghez Remedios Lameiro Diéguez (CIG)

José Luis Pita Carballo (CIG)
Director de Area: Victoria Alonso Crespo (CCOO)
Xoan Manuel Cebro Rodriguez Berta Covelo Rodriguez (CCOO)
M?* Nuria Andion Rodriguez (CCOO)
Juan Ignacio Nogueira Alonso (CCOO)
Maria Luisa Magaz Ledo (CCOO)
Javier Novas Miguez (FOL)
M? del Carmen Alvarez Veleiro (FOL)
Natalia Cabaleiro Monteagudo (FOL)
Alejandro Martinez Gémez (FOL)
Alvarez Rodriguez Pablo (UGT)
Maria Moreira Sendén (UGT)
José Manuel Sénora Abeijon (UGT)
Federico Fernandez Fernandez (CIG)_Deleg Sind

Redaccion da acta:

Maria Isabel Fernandez Uria

Os membros da Xunta PTXAS reunironse coa Xerencia as 11:00 horas, do 19 de

setembro de 2025, na Sala Manolo Ramos , coa seguinte

ORDE DO DIA:
1. Aprobacién da acta da reunién anterior do 23 de xullo de 2025
2. Informe de Xerencia.
3. Peche da Convocatoria dos procesos selectivos para a execucion das OEP 2023 e

4. Peche da Oferta de emprego publico 2025.

5. Resolucion do conflito do persoal que superou o proceso de promocién interna
A2.
6. Execucion da sentenza do xulgado do contencioso administrativo n® 00175,/2024

e do TSX de Galicia n° 00833 /2024.

7. Programa piloto de flexibilidade horaria. Contestacion as alegacions.
8. Rolda de intervencions.
DELIBERACIONS

1. Aprobacién da acta da reunién anterior do 23 de xullo de 2025

A xerenta indica que se recibiron alegacions e que foron aceptadas e asi estan reflectidas nas

actas.

Federico Fernandez di que hai un erro na xubilacions e incapacidades que estan redactadas na

acta xa que a suma da como resultado 9 e deben ser 10.

A xerenta responde que efectivamente se debe a un erro e que se achegara de novo coa

correccion oportuna.

2. Informe de Xerencia.

A xerenta relaciona todos as ordes de contratacion que se enviaron ao Servizo de PAS a

principios do mes de setembro.

Maria José Rios Santomé pregunta porque o Servizo de PAS non lles esta a mandar esa
informacion porque antes si o facia. Antes o Servizo enviaba todas as comisions de servizo asi

como a primeiros de mes, todas as contratacions producidas.

A xerenta responde que o Servizo de PAS non ten indicaciéns para non facelo, e pregunta se

estan a recibir as copias basicas dos contratos.
Alberte Pivida di que non se reciben.

A xerenta apunta que se lle fara un recordatorio ao Servizo de PAS para que as achegue. De
calquera xeito, poderia colgarse na web para acceso do PAS as ofertas das contratacions que se

vaian producindo.

José Manuel Garcia Eirin protesta pola xestion na cobertura dos postos e ATSX da Facultade de

Deseno do Campus de Pontevedra.

A xerenta aclara que a incidencia xurdida na Facultade de Deseno e houbo que forzar os
chamamentos das listas de contratacién por urxencia para as coberturas. Estima que se
publiquen nos vindeiros dias as puntuacions definitivas dos Xefes de Servizo de Contabilidade,
RRHH de Investigacion e Administrador Campus do Ourense para poder envialo ao DOGA
canto antes. Finalmente fai mencion do remate do proceso de roupa de traballo que se pechou

sen maiores incidencias.

José Manuel Garcia Eirin di que efectivamente non lle constan incidencias pero si lle fixeron
chegar protestas por poner un periodo de proba da roupa en periodo de vacacions, xa que
algtns traballadores non puideron ir a probar. Pide que se alguén ten problema coas tallas que

lle dean unha solucién

A xerenta responde que non hai problema por iso, que se ponan en contacto coa Vicexerencia

de Recursos Humanos, pero lembra que a toma de tallas foi no mes de xullo, non en agosto.

3. Peche da Convocatoria dos procesos selectivos para a execucién das OEP 2023 e
2024.

A xerenta comenta que lle choca que a Xunta de PTXAS non fixera un documento propio de
alegacions e se limitara en facer chegar 4 xerencia as alegacions doutras persoas que, por outra
banda, tamén as chegaron a xerencia. En TSTIC desestimaronse as alegacions que se basean en
consideracions persoais e subxectivas. Fai mencion dos temas que se estiman e os que se
suprimen e lembra que estes procesos xa non entran no marco da consolidaciéon de emprego
polo que agora seran unhas probas selectivas de caracter normalizado. Respecto dos TS e TE de
Analise Instrumental estimanse en parte as alegacions presentadas. En canto a peticion de que
“aparecen epigrafes que tratan técnicas analiticas que non se tiveron en conta en procesos
selectivos anteriores de prazas equivalentes e que non son esixibles para unha praza de C1”,
indicase que se considera pertinente valorar o conecemento, polo menos a nivel basico, de
aquelas técnicas que estdn accesibles no servizo, xa que o seu manexo e comprension forman
parte das competencias que deben posuir todos os técnicos implicados. Polo tanto a inclusion
de novas técnicas no temario, responde a unha necesidade de garantir que o persoal
seleccionado estea capacitado para afrontar os retos actuais e futuros do posto. Acéptase a
peticion que se demanda de facer primeiro o exame teérico e segundo o exercicio o practico,
agas para a Escala de Transporte e Distribucion. En relacion as porcentaxes da fase de oposicion

€ concurso, Xa non se esta en consolidacion de empregoFPolo € agora a e xerencia

vai ir no 25%-75%. Porén, a peticiéon de contar con catro opciéns no segundo exercicio,
parécelle un esforzo innecesario € pouco operativo para o tribunal, polo tanto quedan duas
opcions. En relacion 4 peticion de eliminacion da lectura publica non se acepta. A lectura
publica garante a transparencia e € algo moi consolidado nos corpos superiores para os que se
esixe titulacion universitaria, € dicir, grupos A, tanto para o subgrupo Al como para o subgrupo
A2. Finalmente a peticion de que a avaliaciéon dos contidos teéricos (comuns e especificos) se
integren nun unico exercicio tipo test non se acepta, porque o futuro empregado publico ten
que demostrar que é conecedor da normativa que lle concirne, xa que logo a falta de
conecemento da mesma non pode ser suplida, compensando unha parte con outra, é dicir,

conecementos especificos por conecementos da parte comun.

Berta Covelo di que na Xunta e na Universidade da Coruna utilizan ese modelo. E na

Universidade de Vigo aos profesores non se lles esixe a lexislacion.

A xerenta insiste que iso non garante conecer o entorno xuridico basico no que se move a
persoa que supere o proceso. E polo caracter transversal e de soporte que ten o PTXAS debe

conecer a lexislacion basica.

Carmen Veleiro mostra o seu acordo en que vaian as ddas probas xuntas porque ao seu xuizo é

imposible superar a proba sen conecer a lexislacion. Engade que son prazas moi especificas.

A xerenta concorda que efectivamente son moi especificas pero son de cardcter transversal
non son de profesor nin de investigador e dan soporte aos servizos que se dan ao

resto da universidade.

Pablo Alvarez quere que conste en acta para un futuro que a xerenta dixo que para acreditar
conecementos, por exemplo de quimica a forma de acreditacion é superando un exame. E, xa

que logo, a esixencia dunha titulacion especifica para ocupar unha praza é cuestionable.

A xerenta responde que efectivamente a unica forma de evidencialo € realizando probas
selectivas sobre a materia e engade que o exercicio e a normativa sobre profesions reguladas hai
que respectalo sobre todo en materia de escalas e subescalas de caracter especial. Matiza que se
ben as probas selectivas son o tnico sistema do que se dispén hoxe en dia para saber se o
candidato ofrece un nivel de solvencia para acadar unha praza, o nivel de resolucion do
exercicio do posto de traballo ao largo de toda a vida profesional, garantese coa titulacion e o
perfil axeitado 4 praza. Polo tanto calquera traballador ou traballadora que estea a desenvolver

unha praza para a que non posua titulacion axeitada, poida que lle resulte moito mais dificultosa

o seu desenvolvemento e mesmo non tena o nivel de competencia. Este é o sentido das stas

palabras e fai esta aclaracion para que non ser terxiversen as mesmas.

Carmen Alvarez engade que en outras universidades fan un exame comun e non entende

porque non se colle o exemplo doutras universidades ao igual que se fixo cos temarios.

A xerenta di que unir as duias partes ten que garantir o conecemento da lexislacion
obrigatoria da administracion publica e iso vai en detrimento dos conecementos da parte
especifica posto que implicaria determinar o peso das preguntas de cada parte e a esixencia
de superar cada parte do exame. Engade ademais que o anterior 6rgano unitario de
negociacion asinou a estrutura dos procesos selectivos € o tinico que quedaba por negociar
eran os temarios e o peso do concurso polo feito de ter en conta os servizos prestados noutras

administracions.

Carmen Veleiro mostra o seu desacordo con un documento asinado por outro 6rgano

de representacion.

A xerenta pasa a analizar o temario de TS de Prevencion de Riscos e fai unha relaciéon dos
temas que se incorporan e os que se suprimen. En canto ao temario de TS de Servizos Xerais
Subescala Emprego e Emprendemento fai mencion dos temas que se incorporan a peticion
da Xunta PTXAS, desestimando aquel contido proposto cuxa informaciéon non estd ao
alcance de calquera persoa que poida consultalo, é dicir, aquelas materias s6 disponibles a
nivel interno, e asi evitar impugnaciéons. Non se aceptou retirar o tema das tarxetas de
emprego xa que entende que un orientador de emprego ten que ter conecementos sobre
esa cuestion para poder responder a calquera alumno ou exalumno que puidera pedir
informaciéon.  Finalmente no temario da Escala de ATSX, Subescala de Deportes

aceptaronse practicamente todas as alegacions achegadas.

Acordase que a Xerencia enviara a nova relaciéon de temas de TS de PRL e Emprego e
Emprendemento, e se en 5 dias hdbiles non ten resposta daranse por

aprobados definitivamente.

A xerenta pide tamén un posicionamento da Xunta de PTXAS en relacion a valoraciéon dos

meéritos, tendo en conta que a proposta da xerencia €é 75%-25%

José Manuel Garcia Eirin pide que lles dean tamén 5 dias habiles para trasladar a postura
da Xunta PTXAS.

4. Peche da Oferta de emprego publico 2025.

A xerenta urxe a aprobacion da OEP do ano 2025 para poder enviala 4 Xunta de Galicia canto
antes e non correr o risco de enviala no ultimo momento e logo non a aproben a tempo para

ser publicada no DOG.

José Manuel Garcia Eirin non entende a présa xa que ningin ano se negociou tan cedo a OEP.
Engade que non cadro que se acompanou sé6 aparecen as vacantes de determinadas categorias
pero entenden que hai mais. Polo tanto, defenderan unha OEP madis ampla e presentaran a siia

proposta cando comproben os datos. Pide que se lles envie o cadro coas vacantes.

A xerenta responde que as prazas ocupadas cunha antigiidades de madis de tres anos, segundo
o EBEP, hai obrigatoriedade de convocalas. Os postos de maior antigiidade concéntranse nos

ATSX polo que hai que convocar as prazas na medida que permita a taxa de reposicion.

Maria José Rios Santomé, en relacion a praza do subgrupo C2 de Administracion que se propon

por promocion interna, pregunta quen poderia acceder a esa praza.

A xerenta responde que esa praza se propuxo para cubrir a cota de reserva para a promocion
interna. Poderian ir 4 praza os propios auxiliares administrativos por promociéon interna
horizontal, ou incluso ATSX de Deportes. Porén, as prazas de TE Informaticos de sair por

promocion interna obrigaria a cesar a persoal.

Federico Fernandez pide que se lles achegue a relacion de vacantes reais que hai, non s6 unhas

categorias determinadas, para poder presentar unha contraproposta coherente.

5. Resolucion do conflito do persoal que superou o proceso de promocién interna A2.

A xerenta informa de que o 18 de decembro pasado presentouse na anterior Xunta de PAS o
acordo ao que se chegara cos funcionarios do grupo A2. Buscando o menor prexuizo para toda
a comunidade, chegouse a un acordo e neste momento que se van resolver dias xefaturas de
servizo e a administracion de Ourense € o momento no que quedaron suficientes prazas abertas
a A2 para a resolucion deste conflito. Vaise realizar un chamamento a estas persoas para que
escollan destino definitivo para o que se publicard no DOGA a resolucion para a escolla de

destino. A xerenta anuncia as prazas que se van a ofertar.

6. Execucién da sentenza do xulgado do contencioso administrativo n° 00175/2024 e

do TSX de Galicia n°® 00833/2024.

A xerenta explica que a sentenza anula a base da convocatoria que valoraba con 0,05 puntos
os servizos prestados féra da Uvigo, por considerar desproporcionada a diferencia de
valoracion cos servizos prestados na Universidade dado que se vulnera o principio de
igualdade no acceso a emprego publico. Plantexa tres opcions para negociar cal poderia
resultar a mais axeitada. A primeira opciéon seria abrir unha nova convocatoria, o cal
afecta tanto ao numero de concursantes como de méritos a aportar. A segunda opcion
seria publicar un novo baremo e abrir un novo prazo de presentacion de méritos. E a terceira
opcion seria modificar o baremo e retrotraer as actuacions € ao momento en que o tribunal
barema aos aspirantes. A Xerenta considera esta ultima opcion a mais axeitada xa que
entende que se pode interpretar que se aplique s6 aos aspirantes que participaron no seu

dia segundo rezan os fundamentos da Sentenza do TSXG.

Alberte Pivida di que a intencion da convocatoria era promocionar aos propios traballadores da
casa e que estabilizaran no posto no que estan. Unha vez que a sentenza o botou abaixo o mais
axeitado seria establecer outro baremo e so6 se aplique as persoas que se presentaron no seu

momento.

A xerenta pide que lle dean traslado dunha contraproposta de consenso da Xunta PTXAS,

ponderada consonte ao espirito da sentenza, para pechar este tema na seguinte reunion.

7. Programa piloto de flexibilidade horaria. Contestacion as alegacions.

A xerenta di que seguen sen recibir alegacions a proposta da xerencia.

José Manuel Garcia Eirin responde que crearon unha comision que esta a estudar o documento
para achegar unha proposta a xerencia. De todos xeitos, consideran que a falta de carreira

profesional ou a modificacion da RPT deberian ir por diante.

A xerenta explica que pon este tema riba da mesa por reiteradas escritos en Comunidade ou no
9 s 9 co reitor. Ademais € unha obriga legal regular a flexibilidade por razon de conciliacion.
Ben € certo que se estan a conceder pero baixo un marco de desregulacion polo que o persoal
non ten claros os criterios ademais de que pode verse como falta de transparencia. Aclara que
€ un tema que todas as administracions publicas tenen acordado e deberiamos ser quen de

pechar un acordo ao respecto.

Maria José Rios Santomé lembra que o reitor ten o compromiso para acadar financiamento para

a carreira profesional.

A xerenta responde que levan pelexando dous anos para iso e en breve se enviara unha

proposta marco.

Remedios Lameiro Diéguez pregunta se o control horario se aplicaria a todo o PTXAS e se pode
acollerse calquera persoa a flexibilizacion, ainda que non se cumpran os requisitos de nenos

menores ou calquera outro.

A xerenta responde que o rexistro horario sera para todo o PTXAS. En canto a quen pode
acollerse, non se debe confundir a flexibilidade horaria da conciliacién persoal coa flexibilidade
horaria da conciliacién laboral. O documento presentado pola Xerencia a Xunta PTXAS para
a negociacion, vai dirixido a que ningunha escala ou subescala de PTXAS quede excluida da
flexibilizacion, procurando que o servizo publico quede atendido, polo que se permiten varias

formas de flexibilidade.

8. Rolda de intervencions.

José Manuel Garcia Eirin pregunta pola lista de ATSX que esta esgotada dende veran e haberia

que abrir un proceso de ampliacion.
José Manuel Sénora engade que pasa o mesmo na lista de TEB e incluso Auxiliar Administrativo.

A xerenta responde que se lles plantexou unha solucién para esta problematica consistente en
ampliar as listas actuais coa orde de prelacion dos procesos selectivos de consolidacion, pero foi

rexeitada. Agora pédese poner en marcha un proceso pero como minimo seran 9 meses.

Federico Fernandez quéixase de que o curso de administraciéon electrénica s6 ten horario de
mand. Non se esta tendo en conta o persoal en quenda de tarde nin se contempla que se ese

persoal ten que facer a formacion féra da stia xornada se lle compense dalgun xeito.

A xerenta responde que por disponibilidade dos docentes s6 se pode facer en horario de
mana pero sacarase unha resolucion para que se lle compense ao persoal o feito de facer o

curso fora da sta quenda.
Berta Covelo pide que se dea esta formacion tamén noutras escalas e subescalas.

Juan Ignacio Nogueira pide que se reina a Comision de Formacion.

A xerenta responde que tratara de convocala ao longo do mes de outubro.

Carmen Veleiro pregunta pola cobertura do posto de Xefatura de Servizo do Servizo de
Extension Universitaria logo da xubilaciéon do xefe. Pregunta pola sia cobertura en comision

de servizos.

A xerenta responde que o Servizo de Extension Universitaria convocarase para a sua
cobertura de xeito definitivo, sen que se cubra primeiro en comision de servizos, porque € un
servizo que nesta época non conta con picos de criticidade que obriguen a saltarse o
procedemento, como sucedeu por exemplo no Servizo de Contabilidade para afrontar o

peche de exercicio.

Carmen Veleiro pregunta se se vai enviar unha nota aclaratoria para os atrasos na

declaracion da renda.
A xerenta responde que o falard co servizo de Retribucions.

Pita pregunta se vai haber algiin marco de actuaciéons para promover a promociéon do

grupo G2 a Cl.

A xerenta responde que neste momento ese tema non estd riba da mesa.

E sen madis asuntos que tratar remata a reunion as 13:30h.

A xerenta O secretario da Xunta PTXAS

Yolanda T. Lesmes Romero Rodrigo Alberte Pivida

